
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Ergasheva Ma’mura Gayratovna

Farida Nishanova

“O‘ZBEKISTON MILLIY ELEKTR TARMOQLARI” 
AJ ENERGETIKA TIZIMINING HUDUDIY 
RIVOJLANISH YO‘NALISHLARI

Xakimdjanova Surayyo Xabibullayevna

“Sanoat iqtisodiyoti va menejmenti” kafedrasi tayanch doktoranti

Annotatsiya. Maqolada O‘zbekiston elektr energetika tizimining hududlar kesimidagi rivojlanish tendensiyalari “O‘zbekis-
ton Milliy Elektr Tarmoqlari” AJ (MET AJ)ning uzoq muddatli strategiyasi kontekstida tahlil qilinadi. Generatsiya va iste’mol 
nisbatini ifodalovchi K = Pgen/Pist koeffitsiyenti asosida hududlar importchi, muvozanatlashgan va eksportchi toifalarga 
ajratiladi. Shuningdek, viloyatlar bo‘yicha rejalashtirilgan investitsiya loyihalari tarkibi, qayta tiklanuvchi energiya man-
balari hamda energiya saqlash tizimlarining hududiy energetika barqarorligini ta’minlashdagi o‘rni baholanadi. Tadqiqot 
natijalari O‘zbekiston energetika tizimi markazlashgan ishlab chiqarish modelidan diversifikatsiyalashgan va hududiy ixti-
soslashgan rivojlanish modeliga bosqichma-bosqich o‘tayotganligini ko‘rsatadi.

Kalit so‘zlar: hududiy energetika tahlili, MET AJ, elektr energiyasi generatsiyasi, elektr energiyasi iste’moli, K koeffitsi-
yenti, qayta tiklanuvchi energiya manbalari, energiya saqlash tizimlari, importchi hudud, eksportchi hudud.

Аннотация. В статье анализируются тенденции развития электроэнергетической системы Республики 
Узбекистан в региональном разрезе в контексте долгосрочной стратегии АО «Национальные электрические сети 
Узбекистана» (НЭС Узбекистана). На основе коэффициента K = Pgen/Pist, отражающего соотношение между 
генерацией и потреблением электроэнергии, регионы классифицируются как импортирующие, сбалансированные 
и экспортирующие. Кроме того, рассматриваются структура планируемых инвестиционных проектов по 
регионам, роль возобновляемых источников энергии и систем накопления энергии в обеспечении устойчивости 
региональной энергетики. Результаты исследования свидетельствуют о поэтапном переходе энергетической 
системы Узбекистана от централизованной модели производства к диверсифицированной и территориально 
специализированной модели развития.

Ключевые слова: региональный анализ энергетики, АО «Национальные электрические сети Узбекистана», 
генерация электроэнергии, потребление электроэнергии, коэффициент K, возобновляемые источники энергии, 
системы накопления энергии, импортирующий регион, экспортирующий регион.

Abstract. This article analyzes the regional development trends of Uzbekistan’s electric power system within the frame-
work of the long-term strategy of the National Electric Grids of Uzbekistan JSC (NEGU JSC). Using the coefficient K 
= Pgen/Pist, which represents the ratio of electricity generation to electricity consumption, the regions are classified 
as importing, balanced, and exporting areas. The study also evaluates the composition of planned regional investment 
projects, as well as the role of renewable energy sources and energy storage systems in strengthening regional energy 
sustainability. The findings indicate that Uzbekistan’s power sector is gradually transitioning from a centralized generation 
model to a diversified and regionally specialized energy system.

Keywords: regional energy analysis, National Electric Grids of Uzbekistan JSC (NEGU JSC), electricity generation, elec-
tricity consumption, K coefficient, renewable energy sources, energy storage systems, importing region, exporting region.

K I R I S H
O‘zbekiston energetika tizimini barqaror rivojlantirish, elektr energiyasi ta’minotining ishonchliligi va 

uzluksizligini ta’minlash hamda ishlab chiqarish va iste’mol o‘rtasidagi muvozanatni saqlashda hududiy tahlil 
alohida ahamiyat kasb etadi. “O‘zbekiston MET” AJning uzoq muddatli rivojlanish strategiyasi aynan hududlar 
kesimida generatsiya salohiyati, iste’mol darajasi, magistral uzatish infratuzilmasi va investitsiya loyihalarini 
kompleks baholashga tayanadi. Mamlakat hududlarida elektr energiyasini ishlab chiqarish, iste’mol qilish va 
uzatish imkoniyatlari bir xil shakllanmagan: ba’zi hududlar energiya importiga yuqori darajada bog‘liq bo‘lsa, 

boshqa hududlar yirik generatsiya obyektlari hisobiga energetika tizimida donor sifatida namoyon bo‘lmoqda. 
Mazkur maqolaning maqsadi MET AJ hududiy strategiyasi doirasida viloyatlar kesimida energetik holatni tahlil 
qilish, investitsiya portfeli tarkibini baholash va 2030-yilgacha bo‘lgan rivojlanish istiqbollarini ko‘rsatishdan 
iborat.

M A V Z U G A  O I D  A D A B I Y O T L A R  S H A R H I
Xorijiy va mahalliy adabiyotlarda O‘zbekiston energetika sektoridagi institutsional islohotlar, elektr 

energiyasi ishlab chiqarish va iste’mol ko‘rsatkichlarining hududlar kesimidagi dinamikasi, elektr energiyasi 
bozorini rivojlantirish hamda qayta tiklanuvchi energiya manbalarini joriy etish masalalari o‘rganilgan [1; 2; 3]. 
Ayrim tadqiqotlarda Markaziy Osiyoda energetika bozorini rivojlantirish, transchegaraviy energiya almashinuvini 
kengaytirish va yuqori kuchlanishli magistral tarmoqlar orqali regional integratsiya jarayonlari tahlil qilingan 
bo‘lsa [1; 4], boshqa ishlarda “O‘zbekiston MET” AJ, “Issiqlik elektr stansiyalari” AJ hamda Energetika vazirligi 
ma’lumotlari asosida elektr energiyasini ishlab chiqarish, uzatish va taqsimlash infratuzilmasining holati 
yoritilgan [2; 5; 6]. Mavjud ilmiy ishlarda ko‘p hollarda alohida energetika obyektlari yoki muayyan qayta 
tiklanuvchi energiya loyihalari kesimida ma’lumot berish bilan cheklanilib, “O‘zbekiston MET” AJning hududiy 
rivojlanish strategiyasi doirasida importchi, muvozanatlashgan va eksportchi hududlar kesimini kompleks 
baholash masalasi yetarlicha ochib berilmagan. Taklif etilayotgan ushbu maqolaning o‘ziga xosligi shundaki, 
unda MET AJning uzoq muddatli strategiyasi doirasida viloyatlar kesimida generatsiya salohiyati, iste’mol 
darajasi, magistral uzatish infratuzilmasi va investitsiya loyihalari bir tizimda ko‘rib chiqilib, K = Pgen/Pist 
ko‘rsatkichi asosida hududlarning energetik maqomi aniqlanadi hamda hududiy ixtisoslashuv va energetik 
muvozanatni ta’minlashga qaratilgan ustuvor yo‘nalishlar ilmiy jihatdan asoslab beriladi [2; 6; 7].

T A D Q I Q O T  M E T O D O L O G I YA S I
Tadqiqotda O‘zbekiston MET AJ energetika tizimining hududiy rivojlanish yo‘nalishlarini baholash uchun 

statistik tahlil va qiyosiy taqqoslash usullaridan foydalanildi. Energetika vazirligi, “O‘zbekiston MET” AJ va 
Statistika agentligining rasmiy ma’lumotlari asosida viloyatlar kesimida elektr energiyasi ishlab chiqarish (Pgen), 
iste’mol (Pist) va uzatish infratuzilmasi ko‘rsatkichlari yig‘ildi. Har bir hudud uchun K = Pgen/Pist ko‘rsatkichi 
hisoblanib, K < 1 bo‘lganda importchi, K ≈ 1 bo‘lganda muvozanatlashgan, K > 1 bo‘lganda eksportchi 
hududlar aniqlandi. Generatsiya, iste’mol, qayta tiklanuvchi energiya loyihalari va magistral tarmoqlar bo‘yicha 
ko‘rsatkichlar bir tizimda solishtirilib, hududiy ixtisoslashuv va energetik muvozanatni ta’minlashga qaratilgan 
qisqa, o‘rta va uzoq muddatli ustuvor yo‘nalishlar ishlab chiqildi.

T A H L I L  V A  N A T I J A L A R
Hududlarning energetik holatini baholashda generatsiya va iste’mol o‘rtasidagi nisbatni aks ettiruvchi 

koeffitsiyentdan foydalanish maqsadga muvofiqdir. Mazkur koeffitsiyent quyidagicha aniqlanadi:
K = Pgen/Pist
bu yerda Pgen — hududda shakllanayotgan elektr energiyasi generatsiyasi, Pist — hududning elektr 

energiyasi iste’moli hajmini bildiradi.
Mazkur yondashuvga ko‘ra:

•	 K < 1 bo‘lsa, hudud energiya import qiluvchi; 
•	 K ≈ 1 bo‘lsa, hudud nisbatan muvozanatlashgan; 
•	 K > 1 bo‘lsa, hudud energiya eksport qiluvchi sifatida baholanadi. 

Bu ko‘rsatkich hududlar kesimida nafaqat joriy energetik holatni, balki istiqboldagi rivojlanish tendensiyalarini 
ham aniqlash imkonini beradi. Tahlil jarayonida generatsiya manbalarining turi, magistral uzatish tarmoqlari 
zichligi, podstansiyalar roli va energiya saqlash tizimlarining joriy etilish darajasi ham inobatga olinadi.

Energetika vazirligi va MET AJ tomonidan viloyatlar kesimida rejalashtirilgan investitsiya loyihalari 
energetika tizimini tarkibiy modernizatsiya qilish, yangi generatsiya quvvatlarini yaratish hamda qayta tiklanuvchi 
energiya manbalarini keng joriy etishga qaratilgan. Investitsiya portfelida quyosh, shamol, issiqlik, atom va 
energiya saqlash tizimlari bo‘yicha jami 23 ta loyiha nazarda tutilgan bo‘lib, ular hududlar kesimida nisbatan 
muvozanatli taqsimlangan. Farg‘ona, Namangan va Andijon viloyatlarida fotoelektr stansiyalar hamda energiya 
saqlash tizimlari yuzasidan loyihalar generatsiya salohiyatini kengaytirish va yuklama grafigini yumshatishga 
xizmat qiladi. Toshkent, Jizzax, Samarqand, Qashqadaryo, Buxoro, Surxondaryo, Navoiy va Qoraqalpog‘iston 
viloyatlarida issiqlik, quyosh, shamol va atom loyihalarining kombinatsiyasi hududiy ixtisoslashuvni kuchaytirib, 
ayrim hududlarni yirik energetik drayver va eksportchi sifatida shakllantiradi. Investitsiya portfeli tarkibi 

O‘zbekiston energetika tizimining markazlashgan ishlab chiqarish modelidan diversifikatsiyalashgan va hududiy 
ixtisoslashgan modelga bosqichma-bosqich o‘tayotganini ko‘rsatadi; qayta tiklanuvchi energiya manbalari 
ulushining oshishi, energiya saqlash texnologiyalarining joriy etilishi va magistral elektr uzatish liniyalarining 
kengaytirilishi hududlararo energetik muvozanatni mustahkamlashga xizmat qilmoqda.

Importchi va muvozanatlashgan hududlar tahlilini ko‘radigan bo‘lsak, Farg‘ona viloyatining 
2024–2030-yillarga mo‘ljallangan energetik rivojlanishi yuqori iste’mol va cheklangan generatsiya salohiyati 
bilan tavsiflanadi. Tahlil ma’lumotlariga ko‘ra, generatsiya hajmi 312 MVtdan 812 MVtgacha oshishi kutilmoqda, 
iste’mol esa 1482 MVtdan 2224 MVtgacha yetadi. Natijada K koeffitsiyenti 2024-yilda 0,21, 2030-yilda esa 
0,36 atrofida shakllanib, viloyat energetik defitsiti saqlanib qoladigan importchi hudud sifatida baholanadi. 
Viloyatning yuqori aholi zichligi va sanoat hamda xizmatlar sektorining jadal rivojlanishi elektr energiyasiga 
talabni doimiy oshirib boradi. Generatsiya hajmi kengayayotgan bo‘lsa-da, iste’mol o‘sish sur’atini to‘liq qoplay 
olmayapti. Bu sharoitda 500 kV magistral tarmoqlar orqali boshqa hududlardan energiya qabul qilish, 220 va 
110 kV tarmoqlar orqali ichki taqsimotni ishonchli ta’minlash strategik ahamiyat kasb etadi. Energiya saqlash 
tizimlarining joriy etilishi yuklama grafigini yumshatishga xizmat qilsa-da, tizimli defitsitni butunlay bartaraf 
etmaydi.

Namangan viloyatida ham Farg‘ona vodiysi uchun xos bo‘lgan yuqori iste’mol va nisbatan past generatsiya 
tendensiyasi kuzatiladi. Iste’mol hajmi 860 MVtdan 1291 MVtgacha oshishi kutilar ekan, yirik generatsiya 
manbalarining yetarli darajada shakllanmaganligi sababli K koeffitsiyenti 2030-yilga kelib 0,1–0,2 atrofida 
baholanadi. Bu viloyatning energiya importiga yuqori darajada bog‘liqligini ko‘rsatadi. Namangan viloyatida 
energetik barqarorlik ko‘proq magistral tarmoqlar orqali tashqi energiya oqimlarini qabul qilish va ichki taqsimot 
infratuzilmasini samarali boshqarishga tayanadi. Fotoelektr stansiyalar va energiya saqlash tizimlarining joriy 
etilishi viloyat energiya balansini qisman yaxshilashi mumkin, biroq mavjud tendensiyalar hududning istiqbolda 
ham tashqi energiya oqimlariga tayangan holda rivojlanishini ko‘rsatadi.

Andijon viloyatining energetik modeli Farg‘ona va Namanganga nisbatan muvozanatlashgan hisoblanadi. 
Tahlillar generatsiya va iste’mol hajmlarining bir-biriga yaqinligini, K ≈ 1 koeffitsiyentini ko‘rsatadi; bu viloyatni 
nisbatan barqaror energetik hudud sifatida tavsiflashga imkon beradi. Andijon viloyatining energetika tizimi 
Farg‘ona vodiysining yagona energetik makonining tarkibiy qismi sifatida Namangan va Farg‘ona bilan 
chambarchas bog‘langan bo‘lib, hududlararo energiya almashinuvi umumiy tizim barqarorligini ta’minlashda 
muhim rol o‘ynaydi. Viloyat uchun asosiy ustuvorlik generatsiya salohiyatini keskin oshirishdan ko‘ra, mavjud 
infratuzilmadan samarali foydalanish, energiya saqlash texnologiyalarini bosqichma-bosqich joriy etish va ichki 
taqsimot ishonchliligini mustahkamlashdan iborat.

Donor va strategik hududlar tahlilida esa Toshkent hududi mamlakat energetika tizimining eng muhim va 
eng murakkab energetik markazi hisoblanadi. Generatsiya hajmi 2024-yilda 6584 MVt bo‘lib, 2030-yilga kelib 
8487 MVtgacha yetishi kutilmoqda; iste’mol esa 2000 MVtdan 2310 MVtgacha oshadi. Natijada K > 1 sharoiti 
saqlanib, hudud nafaqat o‘z ehtiyojini qoplaydi, balki boshqa hududlarni energiya bilan ta’minlaydi. Toshkent 
hududining diversifikatsiyalashgan energetik tarkibi — issiqlik stansiyalari, qayta tiklanuvchi energiya manbalari, 
energiya saqlash tizimlari va rivojlangan magistral tarmoqlarning uyg‘unligi — uni nafaqat generatsiya markazi, 
balki energiya oqimlarini boshqaruvchi tugun sifatida shakllantiradi. 500 kV liniyalar orqali hudud respublikaning 
deyarli barcha yirik energetik markazlari bilan bog‘langan bo‘lib, mintaqaviy va transchegaraviy energetika 
tizimida strategik “hub” rolini bajaradi.

Jizzax viloyati 2024–2030-yillarda eng tez o‘suvchi strategik hududlardan biri sifatida namoyon bo‘ladi. 
Generatsiya hajmi 220 MVtdan 1570 MVtgacha oshishi rejalashtirilgan bo‘lib, bu o‘sish quyosh, shamol, issiqlik 
va istiqboldagi atom elektr stansiyasi loyihalari bilan bog‘liq. Yangi generatsiya obyektlari ishga tushirilishi 
natijasida viloyatda ishlab chiqarish hajmi iste’moldan yuqori bo‘lib, Jizzax uzoq muddatli istiqbolda elektr 
energiyasini eksport qilish va tranzit vazifasini bajarish imkoniyatiga ega bo‘ladi. 500 kV magistral tarmoqlar 
yangi quvvatlarni boshqa hududlarga uzatishda hal qiluvchi rol o‘ynaydi; energiya saqlash tizimlari esa qayta 
tiklanuvchi manbalar ishlab chiqarishidagi o‘zgaruvchanlikni muvozanatlashtiradi.

Sirdaryo viloyati an’anaviy yirik elektr energiyasi ishlab chiqaruvchi hudud sifatida donor rolini saqlab 
qoladi: yirik issiqlik stansiyalari bazaviy yuklamani ta’minlab, 500 kV liniyalar orqali boshqa hududlarni energiya 
bilan ta’minlaydi. Samarqand viloyati shamol va issiqlik stansiyalari kombinatsiyasi hisobiga generatsiya va 
iste’mol nisbati K ≈ 1 darajasida muvozanatlashgan hudud sifatida shakllanadi. Qashqadaryo viloyatida issiqlik 
generatsiyasi va qayta tiklanuvchi loyihalar uyg‘unlashuvi, Buxoroda esa fotoelektr stansiyalarining jadal rivoji 
hududlarni kelajakda eksportchi hududlarga aylantirishi mumkin. Surxondaryo Angor IES hisobiga energetik 
mustaqilligi kuchayadigan janubiy tayanch hududga aylanadi. Navoiy viloyati tayanch generatsiya va tranzit 
markaz sifatida, Qoraqalpog‘iston esa yirik issiqlik va shamol stansiyalari hisobiga eksportchi va tranzit hudud 
sifatida shakllanadi.

X U L O S A  V A  T A K L I F L A R
Hududiy tahlil shuni ko‘rsatadiki, O‘zbekiston energetika tizimining barqaror rivojlanishi bevosita 

differensial yondashuvga tayanadi. Har bir viloyat bo‘yicha generatsiya salohiyati, iste’mol dinamikasi va 
uzatish infratuzilmasi holatini alohida o‘rganish natijasida importchi, muvozanatlashgan va eksportchi hududlar 
konturlari aniq shakllanmoqda. “MET” AJ va Energetika vazirligining viloyatlar kesimida rejalashtirilgan 
istiqboldagi investitsiya loyihalari tarkibi energetika tizimini markazlashgan ishlab chiqarish modelidan 
diversifikatsiyalashgan va hududiy ixtisoslashgan modelga bosqichma-bosqich o‘tayotganini tasdiqlaydi. Qayta 
tiklanuvchi energiya manbalari, energiya saqlash tizimlari hamda yuqori kuchlanishli magistral tarmoqlarni 
rivojlantirish generatsiya va iste’mol o‘rtasidagi nomutanosiblikni kamaytirish, hududlararo energiya oqimlarini 
optimallashtirish va umumiy tizim barqarorligini oshirishga xizmat qilmoqda. Generatsiya va iste’mol nisbatini 
ifodalovchi K = Pgen/Pist koeffitsiyentidan foydalanish hududlarning energetik maqomini aniq belgilash va 
resurslarni manzilli taqsimlash imkonini berib, strategik rejalashtirishni ilmiy asoslashda muhim vosita bo‘lib 
xizmat qiladi. 2030-yilgacha mo‘ljallangan hududiy investitsiya loyihalarining izchil amalga oshirilishi mamlakat 
energetika tizimining barqarorligi, ta’minot ishonchliligi va eksport salohiyatini sezilarli darajada oshirishi 
kutiladi.

